
Zagadenost zraka/vazduha u Bosni i
Hercegovini kroz prizmu rodne ravnopravnosti,
drustvene jednakosti i smanjenja siromastva

Claudia Strambo, Lisa Segnestam i Belma Jahovic

Najvaznije poruke

e U Bosni i Hercegovini (BiH) su, kao i ostalim zemljama
Evrope, grupe u teskoj materijalnoj ili socijalnoj
situaciji ¢esce izloZzene velikom zagadenju zraka.

e U odnosu na ostalo stanovnistvo, u BiH se
sa problemom energetskog siromastva vise
suocavaju starije osobe, osobe sa invaliditetom,
nezaposlene, te osobe sa zdravstvenim
problemima i domacdinstva sa jednim hraniteljem
(posebno ako je jedini hranitelj Zena).

e Siromastvo doprinosi zagadenosti zraka buduci da
siromasnije stanovnistvo za potrebe domacinstva
najcesce koristi jeftinije energente sa vise
zagadujucih materija, kao i starija vozila koja
prekomjerno zagaduju zrak.

e Rjesavanje strukturalnih faktora koji doprinose
drustvenoj nejednakosti i siromastvu je klju¢no za
ublazavanje Stetnih uticaja na zrak.

e Ostala rjeSenja na nivou politike ukljucuju
prikupljanje razvrstanih podataka o izlozenosti
zagadenom zraku i energetskom siromastvu s
ciliem osiguranja osnove za kreiranje politike,
unapredenje energijske efikasnosti zgrada
(narocito socijalnih stambenih jedinica, bolnica
i Skola), unapredenje kvaliteta i dostupnosti
javnog prevoza, poboljSanje uslova stanovanja
u siromasnim domacdinstvima, kao i realizaciju
kampanja jaCanja svijesti s teziStem na pruzanju
pomodi najugrozenijim grupama drustva.

Uvod

Rodna neravnopravnost i drustvena nejednakost — u
smislu pristupa sredstvima i njihove kontrole, u¢esca
u donosenju odluka i sticanju znanja, Sto su sve
dimenzije siromastva' — duboko su isprepletene sa
promjenama u okolisu/Zivotnoj sredini (SEl, 2019).
Drustvenoekonomski i politicki faktori — kao $to su
obrazovanje, prihod, politi¢ki uticaj, pristup pravnim
sredstvima, pristup zdravstvenoj zastiti i adekvatnom
smjestaju - uticu na izloZzenost i osjetljivost ljudi na
probleme u okoliSu/Zivotnoj sredini, Sto je narocito

1 U ovom sazetku koristimo definiciju viSedimenzionalnog
siromastva, koja obuhvata vise od samog prihodovnog siromastva i
‘podrazumijeva nedostatak resursa, ovlasti, glasa, mogucnosti i izbora,
te ljudske sigurnosti/bezbjednosti (Sida, 2017).

izrazeno kod grupa u nepovoljnom drustvenom?
poloZzaju (Evropska agencija za okoli$/Zivotnu sredinu
2018; SZO, 2019). Istovremeno rjeSenja koja se nude
za promjene u okolini nisu drustveno neutralna; vec na
razli¢ite nacine odredenim grupama u drustvu donose
korist na Stetu drugih grupa (Mackie i Hascic, 2018).
Stavi$e, smanjenje siromastva i ja¢anje druétvene
jednakosti moze doprinijeti boljim ishodima u oblasti

2 “Nepovoljan drustveni polozaj odnosi se na “drustvenoekonomske
aspekte kao $to su primanja, zaposlenost, obrazovanje i
drustvenoekonomski status; na drustveno-kulturne aspekte kao

Sto su rodna, etnicka pripadnost, vjeroispovijest, kultura, migrantski
status i drustveni kapital; na drustveno-geografske aspekte kao sto je
stanovanje u zapostavljenim i siromasnim sredinama i na starosnu dob.
[Grupe u nepovoljnom drustvenom poloZaju] mogu istovremeno biti
suocene sa problemima u vise spomenutih segmenata Zivota. (SZO,
Regionalni ured za Evropu 2013, str. 2).

okoliSa/zivotne sredine (UNDP, 2010; UNEP, 2017). Zato
je od sustinske vaznosti da se razmatranja perspektive
rodne ravnopravnosti, drustvene jednakosti i
siromastva uvrste u politike okolisa i obratno.

U ovom sazetku razmatranja opisane su neke od
najvaznijih veza izmedu zagadenosti zraka i pitanja
rodne neravnopravnosti, drustvene nejednakosti i
siromastva u Bosni i Hercegovini (BiH).>* U sazetku
je dat kratak prikaz zaklju¢aka pregleda sekundarne
literature i javno dostupnih baza podataka o okoliSu/
Zivotnoj sredini, zdravstvu, prirodnim resursima,
rodnoj ravnopravnosti, drustvenoj jednakosti i
siromastvu u BiH. OpSirnije informacije o medusobnoj
povezanosti pitanja rodne ravnopravnosti, drustvene
jednakosti i siromastva i pitanja okolisa u BiH moZete
naci u izvjestaju o politici SEl-a “Jacanje politike
okoliSa/zivotne sredine u BiH kroz integraciju
perspektive rodne ravnopravnosti, drustvene
jednakosti i smanjenja siromastva. Stokholmski
institut za okoli$/zivotnu sredinu ” (Strambo i ostali,
slijedi).

3 U sazetku razmatranja su koristene informacije iz sekundarnih
izvora, uglavnom sive literature (napr. materijali koje su objavile
poznate organizacije, kao $to su organizacije u okviru sistema UN-a,
van stru¢no recenziranih akademskih ¢asopisa. Analiza je otezana
znacajnim ograni¢enjima, kao $to su nedostatak novijih podataka

o stanju okoli$a i uticaja okoliSa na zdravlje u BiH, te rascjepkanost
relevantnih informacija u vise razlicitih izvora. Iz ovog razloga se
smatra da tema nije iscrpno obradena. Svrha sazetka je zapravo da
ukaze na neke od vaznijih nacina povezanosti izazova zagadenosti
zraka i rodne neravnopravnosti, drustvene nejednakosti i siromastva
u kontekstu BiH. Dostupne informacije nisu dovoljne za diferenciranu
analizu na nivou entiteta/BD.

4 BiH se sastoji od dva entiteta: Federacije Bosne i Hercegovine,

sa 10 kantona, i Republike Srpske. Ustavom BiH je osnovan i Br¢ko

distrikt, koji potpada u nadleznost institucija Bosne i Hercegovine, a
cija je teritorija u zajednickom vlasnistvu dva entiteta.

Identitet i generalizacija

Vazno je razumjeti da identitet muSkaraca,
zena i osoba sa invaliditetom, siromasnih

i starijih osoba, djece, ili Roma nije
jednodimenzionalan. Njihovi identiteti su
viSestruki, fluidni i medusobno se preplicu.
Na primjer, zena moze biti starija ili mlada,
siromasna ili bogata, pripadnica romske

ili neke druge nacionalnosti. Zbog toga

je, radi izbjegavanja generalizacije, nuzno
uvazavati ovu visestrukost i prepletenost
identiteta. Nazalost, raspoloZive
informacije o interakciji perspektiva rodne
ravnopravnosti, drustvene jednakosti i
siromastva i okolisnih izazova u BiH nisu
dovoljne za tako iscrpnu procjenu. 1z tog
razloga su u analizi koja slijedi u nastavku
koriStene neke generalizacije, koje bi se
mogle konkretizovati u dodatnim studijama.

Ovaj Sazetak se sastoji od tri dijela. U prvom dijelu
su ukratko opisani izazovi zagadenosti zraka u

BiH. Zatim slijedi objasnjenje kako i zasto problemi
iz perspektive rodne ravnopravnosti, drustvene
jednakosti i siromastva doprinose zagadenosti zraka
i obratno. Posebna paznja je posvecena podgrupama
stanovnistva koje su posebno izloZzene Stetnim
uticajima zagadenog zraka. | na kraju, u posljednjem
dijelu se ispituju najprihvatljivije mogucnosti da se
mjerama na nivou politike istovremeno rjeSavaju
izazovi rodne neravnopravnosti, drustvene
nejednakosti, siromastva i zagadenosti zraka.

Zena sa zadtitnom maskom u podruéju zagadenja. Fotografija: Ubanzon/Gettyimages

Zagadenost zraka u BiH

Zagadenost zraka predstavlja najveci pojedinacni
rizik za zdravlje iz okoliSa u Evropi (Evropski revizorski
sud, 2018). Grupe u stanju socijalne potrebe i

loSeg imovinskog stanja obi¢no su izlozene vecem
zagadenju zraka (SZO, 2019). Uticaj zagadenog zraka
i drugih pojava u okolini koje su opasne po zdravlje
obi¢no teze pogada nezaposlene osobe, osobe sa
niskim primanjima ili nizim stepenom obrazovanja i to
ne samo zbog vece izloZenosti, nego i zbog izrazenije
osjetljivosti (Evropska agencija za okoli§ 2018).

U BiH se Cesto biljezi zagadenost zraka znatno iznad
preporucenih vrijednosti kvaliteta zraka definisanih

u smjernicama Svjetske zdravstvene organizacije
(SZ0), kao i standardima kvaliteta zraka na nivou
Evropske unije (EU) i domacim standardima kvaliteta
zraka (Evropska agencija za okoli§, 2020a; Svjetska
banka, 2019).° To znaci da je prosjecna stopa
smrtnosti od zagadenosti zraka u BiH medu najviSim
u svijetu® (Evropska komisija, 2019). Zagadenost
zraka je povezana sa ozbiljnim zdravstvenim
problemima, narocito oboljenjima kardiovaskularnog,
respiratornog sistema, a moze negativno uticati

na nervni sistem i povecati rizik od nastanka raka.
(Evropska agencija za okolis, 2020b; UNECE 2018;
UNEP 2013). U 2016. godini je izloZzenost zraku
zagadenom sitnim ¢esticama (PM2.5)” u BiH bila
uzrok prerane smrti u oko 3.300 slucajeva i drzavu
ostetila u iznosu izmedu 5,9-10,5 procenata bruto
domaceg proizvoda (BDP) (Awe i ostali, 2019).

Emisije iz domacinstava koja za zagrijavanje koriste
drvo i ugalj, kao iz industrijskih djelatnosti i vozila,
uzrokuju opasnu zagadenost zraka, narocito tokom
zimskih mjeseci, s ¢estim prekoracenjima grani¢nih
vrijednosti propisanih u Smjernicama o kvalitetu zraka
SZ0O-a i manje strogim standardima kvaliteta zraka
EU (UNECE, 2018). Prosjek starosti privatnih vozila u
BiH je 17 godina, Sto znaci da ne zadovoljavaju novije
standarde u pogledu emisije Stetnih gasova (UNECE,
2018). Potrebe za elektricnom i toplotnom energijom
u stambenom sektoru ovaj sektor ¢ine znac¢ajnim
izvorom zagadenja zbog izrazite neefikasnosti i

zbog toga Sto se za zagrijavanje koriste materijali

5 U smjernicama za kvalitet zraka SZO minimalni nivo za PM10 i
PM2.5 srednje godi$nje vrijednosti je 20 odnosno 10 pg/m3. Godisnja
grani¢na vrijednost EU postavljena je na 40 pg/m3 za PM10 i na 25
Hg/m3 za PM2.5, dok je standard kvaliteta zraka u BiH postavljen

na godisnju srednju vrijednost od 40 pg/m3 za PM10 i 20 pg/m3 za
PM2.5iu FBiH i RS. U 2018. je godisnja srednja vrijednost za BiH

bila preko 50 pg/m3 za PM10 i preko 40 pg/m3 za PM2.5 (Evropska
agencija za okolis, 2020a).

6 Prema izvjeStaju SZO-a, u 2012. godini je na 100.000 zabiljezeno
223.6 smrtnih slucajeva od posljedica zagadenosti zraka (SZO 2016).

7 Cesti¢ne tvari koje predstavljaju vrstu zagadujucih materija zraka
su ,Cestice koje se mogu udahnuti i respirirati a koje se sastoje od
sulfata, nitrata, amonijaka, sodijum hlorida, crnog ugljika, mineralne
prasine i vode* (SZO, 2021). Cestice ¢iji je pre¢nik manji od 10 mikrona
(PM10), ukljucujudi sitne Cestice sa precnikom manjim od 2,5 mikrona
(PM2.5) predstavljaju najvecu opasnost za ljudsko zdravlje, buduci ,da
mogu prodrijeti u pluca i uci u krvotok covjeka” (SZO, 2021).

koji zagaduju okoli$ (Fond za ciljeve odrzivog
razvoja, 2017). Dok je uz finansijsku i stru¢nu pomod
donatora na javnim zgradama (kao $to su Skole,
upravne zgrade, bolnice) provedeno utopljavanje
(Fond za ciljeve odrzivog razvoja, 2017), utopljavanju
stambenih zgrada do sada nije posvecena znacajna
paznja u okviru postojecih mehanizama. Niska
primanja otezavaju izdvajanje finansijskih sredstava
koja su potrebna za unapredenje energijske
efikasnosti i prelazak na Cistije tehnologije i izvore
energije (UNECE, 2018).

Interakcije izmedu rodne
ravnopravnosti, drustvene
jednakosti, siromastva i zagadenosti
zraka

Siromastvo doprinosi vecoj zagadenosti zraka zato
Sto siromasna domacdinstva za kuhanje i zagrijavanje
obi¢no koriste jeftina goriva koja vise zagaduju okolinu.
U BiH je u 2016. godini samo 63% stanovniStva imalo
pristup Cistim tehnologijama kuhanja (Svjetska banka,
2020). Na selu se za grijanje pretezno koristi drvo, Sto
narocito vazi za domacinstva losijeg imovinskog stanja
(UNEP, 2013) i domacinstva u ruralnim podrucjima
(Robic i ostali, 2016). Zbog podjele poslova koja je

u BiH preteZzno zasnovana na rodnoj pripadnosti
(Svjetska banka i ostali, 2015), pri ¢emu Zene obi¢no
viSe rade na reproduktivnim poslovima u domacinstvu,
Zene su obi¢no vise izlozene zagadenom zraku u
unutrasnjem prostoru.

SZO smatra da u zemljama Isto¢ne Evrope
“energetsko siromastvo predstavlja jednu od
najvecih nejednakosti vezanih za okoli$ u cijelom
spektru razli¢itih grupa, razvrstanih prema kriterijima
kao sto su ruralno/urbano stanovnistvo, etnicka
pripadnost, a posebno medu grupama sa razlicitim
primanjima” (SZO, 2019). Medu najvaznije uzro¢nike
energetskog siromastva spadaju cijene energije,®
smanjenje primanja u domacinstvima i energijska
neefikasnost domacinstava (Stoerring, 2017). U BiH
su starije osobe, osobe sa invaliditetom, nezaposleni,
osobe sa zdravstvenim problemima i domadinstva sa
jednim hraniteljem (posebno ukoliko je zena jedini
hranitelj porodice) ¢esce izloZzene energetskom
siromastvu u odnosu na ostalo stanovnistvo. Razlog
za ovo su njihova niska primanja kao i njihove
energetske potrebe - na primjer zbog toga sto
mozda viSe vremena provode kod kuce (Agic i ostali,
2017). Siromastvo takoder moze dodatno pogorsati
negativan uticaj zagadenosti zraka na zdravlje zbog
otezanog pristupa informacijama i resursima za
zdravstvenu zastitu (Svjetska banka 2019).

U BiH se u romskim domacinstvima ¢vrsta goriva,
koja su prljavija od ostalih energenata, koriste vise

8 U bivsim socijalisticki drzavama, kao sto je BiH, energetsko
siromastvo se veze za povecanje cijena povezano sa liberalizacijom
domaceg energetskog trzista (Bouzarovski i Herrero 2017).




Izmaglica od zagadenja iznad Sarajeva, glavnog grada BiH. Fotografija: Jasmin Agovic

nego u ostalim domacdinstvima u omjeru od 92%
prema 70% (UNICEF, 2014). Dostupnost usluga

kao Sto su snabdijevanje elektricnom energijom i
odvodnja otpadnih voda zavisi od pravnog statusa
stambenog objekta, tj. ¢injenice da li je za objekat
pribavljena gradevinska dozvola. Ovo dodatno
oteZava pristup romske populacije ovim uslugama,
s obzirom na to da mnogi od njih Zive u bespravno
izgradenim naseljima (Ured OSCE-a za demokratske
institucije i ljudska prava, 2014). Romi boljeg
imovinskog stanja i oni sa boljim obrazovanjem ¢esce
koriste elektri¢nu energiju za kuhanje nego $to je to
slu¢aj u domacinstvima manje imucnih i obrazovanih
Roma (Bernat, 2015).

Zbog koristenja ¢vrstih goriva za zadovoljavanje
energetskih potreba u domacinstvu i karakteristika
naselja, domacinstva sa nizim primanjima su ¢esce
izlozena zagadenom zraku (Svjetska banka, 2019).
Smatra se da su Romi i ljudi koji zive u izbjegli¢ckim
kampovima takoder posebno izlozeni zagadenom
zraku buducdi da je zagadenost zraka Cesto problem
tijesno povezan sa losSim kvalitetom stambenih
objekata i privremenih naselja (Nikoloski i Marnie,
2018; Svjetska banka, 2019).

Pored toga, osobe sa nizim primanjima obi¢no voze
starija vozila sa vecim stepenom emisija (Svjetska
banka, 2019), ili se naseljavaju u podrucjima koja
nisu predvidana za stanovanje (Ured UN-a u Bosni

i Hercegovini, 2017;) gdje nema uslova za sistem
daljinskog grijanja. Zbog ¢injenice da ne ispunjavaju
gradevinske standarde, bespravno izgradeni objekti
obi¢no podrazumijevaju vecu potrebu za grijanjem,
koja se Cesto zadovoljava lozenjem uglja, Sto za
posljedicu ima vise emisija zagadujucih materija
(Husika i Sulji¢, 2019).

Zagadenost zraka predstavlja posebno veliku
opasnost za neke ugrozene grupe. Ove grupe
uklju€uju osobe sa oboljenjima pluca, sréanim
problemima i dijabetesom, kao i starije osobe,
trudnice i djecu (Evropska agencija za okolis,
2020b). Vecoj osjetljivosti na negativan uticaj
zagadenog zraka isto tako doprinose i fizioloSki i
drustvenoekonomski faktori vezani za ponasanje
i aktivnosti (Makri i Stilianakis, 2008). U Evropi,
“osobe iz nizih drustvenoekonomskih slojeva
obi¢no Zive, rade i idu u Skole u mjestima sa loSijim
kvalitetom zraka” (Evropska agencija za okolis,
2020b).

U BiH se najveci broj smrtnih slu¢ajeva vezanih

za zagadenost zraka biljezi medu osobama
starosne dobi 50 i viSe godina, uglavnom u vidu
kardiovaskularnih oboljenja (Awe i ostali, 2019).
UdruZenje specijalista javnozdravstvenih disciplina
Federacije Bosne i Hercegovine naglasava da su
djeca, trudnice, starije osobe i siromasni posebno
osjetljivi na uticaje zagadenog zraka (Udruzenje
specijalista javnozdravstvenih disciplina Federacije
Bosne i Hercegovine, 2020). U Situacionoj analizi
polozaja djece u BiH iz 2020. godine, utvrdeno je da
zagadenost zraka ugrozava pravo djece na zdravlje
(UNICEF, 2020). Stavi$e, mjere za rje$avanje
problema zagadenosti zraka mogu imati nezeljene
posljedice na djecu. Na primjer, u Sarajevu su zbog
prekoracenja granic¢nih vrijednosti koncentracije
Cesti¢nih tvari na duzi period zatvarane skole
(UNICEF, 2017), Sto se negativno odrazilo na
obrazovanje djece, a zbog raspodjele poslova u
domacdinstvu, koja je pretezno zasnovana na spolnoj
pripadnosti, ovo se negativno odrazilo i na radno
vrijeme i mogucnosti zapoS$ljavanja zena (vidi Montt,
2018).




Razmatranja o politici

Postoji veoma malo podataka o uticajima zagadenog
zraka na ljudsko zdravlje u BiH. U Izvjestaju o stanju
okolisa/zivotne sredine u BiH iz 2012. godine je
predlozeno da se ovaj segment podataka stavi u
nadleznost zavoda za javno zdravlje na nivou entiteta
(UNEP, 2013). Podaci o izlozenosti zagadenom zraku
razvrstani prema kriterijima kao $to su primanja,
spolna pripadnost, starosna dob i mjesto Zivljenja,
omogudili bi utvrdivanje najugrozenijih grupa i izradu
odgovarajucih mjera ublazavanja. Svjetska banka,

na primjer, preporucuje unapredenje prikupljanja
podataka i izvjeStavanja o morbiditetu prema
oboljenjima i starosnim grupama (Awe i ostali,

2019). Uvodenje odgovarajucih matrica za procjenu

i pracenje energetskog siromastva, ukljucujuci
prikupljanje podataka razvrstanih prema energentima
koji se koriste za kuhanje i zagrijavanje, takoder
moze poboljsati informisanost i unaprijediti efikasnost
kreiranja politika (SZO, 2019).

Pored hitne i neizostavne potrebe za rjeSavanjem
strukturalne nejednakosti koja je uzrok razlicite
osjetljivosti i izloZzenosti (Islam i Winkel, 2015; UNDP,
2019), postoje i razli¢ite mjere koje mogu pomodi
smanjenju nejednakosti vezanih za zagadenost zraka.
UN u BiH i SZO preporucuju mjere sa viSestrukim
prednostima (tj. smanjenje siromastva i povecanje
opsteg blagostanja), kao Sto su unapredenje
energijske efikasnosti u zgradama (posebno u
zgradama socijalnog stanovanja), i poboljSanje
kvaliteta i dostupnosti javnog prevoza, sto takoder
doprinosi ublazavanju klimatskih promjena i brzem
prevozu do cilja (Ured UN-a u Bosni i Hercegovini,
2017; SZO, 2019). Unapredenje uslova stanovanja
siromasnih domacinstava, ukljucujuci romska
domacdinstava, moglo bi pomoci i smanjenju
zagadenosti zraka i njegovih negativnih posljedica
na zdravlje (Nikoloski i Marnie, 2018). PoboljSanjem
kvaliteta zraka u Skolama takoder bi se mogle
ostvariti znacajne prednosti za zdravlje djece
(Evropska agencija za okolis, 2020b).

Mjere na jacanju svijesti stanovnistva o rizicima
povezanim sa izlaganjem zagadenom zraku takoder
mogu obuhvatiti elemente koji su namijenjeni
iskljuCivo za ugrozene grupe. |z perspektive
planiranja, SZO navodi potrebu definisanja
kratkorocCnih akcionih planova za podrucja u kojima
obi¢no zivi ili boravi stanovnistvo u nepovoljnom
polozaju (SZO, 2019). Vazno je da se prilikom izrade
ovih planova ukljuc¢e stavovi ovog stanovnistva.

U pogledu energetskog siromastva, SZO preporucuje
intenzivne mjere socijalne zastite, kao $to su socijalne
cijene ili mjere zaStite ugrozenih potroSaca energije,
s ciljem osiguranja izmirivanja troSkova za energiju
(SZ0O, 2019). Medutim, fiskalna situacija u BiH otezava
provodenje novih mjera koje bi se finansirale iz javnih

sredstava (Robic i ostali 2016). Ostale moguce mjere
obuhvataju prioritizaciju osoba koje su izlozene
energetskom siromastvu i programe utopljavanja
zgrada, kao i preporuke lokalnim vilastima da umjesto
subvencioniranja izvrSe preraspodjelu sredstava i
sredstva usmjere na jacanje energijske efikasnosti
(Agic i ostali, 2017). U Kantonu Sarajevo vec postoje
primjeri ovakvog pristupa, gdje je vlada, u saradnji
sa Razvojnim programom Ujedinjenih nacija (UNDP)
subvencionirala zamjenu neefikasnih peci za
zagrijavanje domacinstava certificiranim pecima.
(UNDP, 2021).

Politike usmjerene na poboljSanje kvaliteta zraka kao
Sto je nametanje novih standarda za vozila, takoder
¢e mnogo teze pogoditi ugrozeno stanovnistvo.
Analiza uticaja politike o kvalitetu zraka na siromastvo
i socijalne prilike mogla bi pomodi u utvrdivanju
ovakvih distributivnih uticaja i usmjeriti izradu pratecih
mjera (Svjetska banka, 2019).

